
VEDTEKTER  
for Stiftinga Oselvarverkstaden 

§ 1 Namn og forretningsadresse

	 Stiftinga Oselvarverkstaden vart skipa i 1997 av Os kommune (Bjørnafjorden kommune) og Os 		
	 Båtbyggjarlag i samarbeid med Hordaland fylkeskommune (Vestland fylkeskommune). Namnet 		
	 er Stifítinga Oselvarverkstaden. For alt som ikkje er regulert av desse vedtektene, gjeld 		 	
	 lovgjevinga om stiftingar.


	 Adressa er: Stiftinga Oselvarverkstaden, Hamnevegen 41, 5200 Os

 

§ 2 Føremål

	 Føremålet er å ta vare på båtbyggarhandverket som gjeld oselvaren, i pakt med 	 	 	
	 tradisjonar og strenge krav til kvalitet. Dette skal ein oppnå ved at:


A.	 Oselvarverkstaden skal vera ein stad der ein tek vare på og utviklar spiss-kompetansen med 
bygging av små trebåtar.


B.	 Oselvarverkstaden skal vera ein opplæringsstad for dei fylkeskommunale lærlingane.

C.	 Oselvarverkstaden skal vera ein stad der handverket kan vidareførast som ei livskraftig 

næring.

D.	 Oselvarverkstaden skal vera ein stad der ein vil formidla kunnskap om handverket og bruken 

av båten.

 

§ 3 Grunnkapital - Grunnkapitalen er på kr 50 000 
 

§ 4 Styret

	 Styre for Stiftinga Oselvarverkstaden har fem medlemer med personlege varamedlemer 	 	
	 som vert oppnemnde slik:


•   Bjørnafjorden kommune - ein medlem

•   Vestland fylkeskommune - ein medlem

•   Dei fast tilsette på Oselvarverkstaden - ein medlem

•   Styret for stiftinga vel to styremedlem. Ein medlem skal vera frå norsk museumsmiljø og bør ha       

relevant kompetanse innan tradisjonell båt- og kysttkultur.


Funksjonstida til styremedlemmane følgjer kommunestyreperioden. Styret vel sjølv

leiar og nestleiar. Styremedlem kan attveljast utan tidsavgrensing. Styret er

vedtaksført når minst 3 medlem er til stades. Står røystene likt avgjer røysta til

leiaren. Dagleg leiar er sekretær for styret og møter fast på styremøta. Styret kan i

einskilde høve også gje andre møte- og talerett.


Styre tilset og kan seia opp dagleg leiar og båtbyggjarar, og fastset kven som skal

ha det faglege ansvaret. Styret godkjenner årsmelding og årsrekneskap som

dagleg leiar legg fram, og vedtek budsjett. Styret kan også vedta strategiske

planar for drifta ved verkstaden. Styret vel revisor for stiftinga.


§ 5 Strategiutval

	 Oselvarverkstaden har eit strategiutval på minst fem personar, alle oppnemnde av 	 	 	
	 styret. Strategiutvalet arbeider etter eit mandat gjeve av styret for verkstaden.


§ 6 Dagleg leiing 
	 Styret tilset dagleg leiar, som skal fungere som sekretær for styret og står for den 	 	 	
	 daglege drifta av Oselvarverkstaden. Det gjeld og produksjonsplanlegging, 	 	 	 	
	 økonomistyring og organisering av arbeidet på verkstaden. 

STYRETS ARBEID 
Styret i meldingsåret 2024 har vore: 

Leiar:	 	 Henrik J. Askvik	 Oppnemnd av styret

Nestleiar: 	 Stig Morten Frøiland	 Oppnemnd av Vestland fylkeskommune

Medlem:	 Frode Herseth	 	 Oppnemnd av Bjørnafjorden kommune

Medlem:	 Terje Planke	 	 Oppnemnd av styret

Medlem: 	 Stig Salbu Henneman	 Vald av dei tilsette


Styremøter 
Styret har hatt fem møter med 44 saker i 2024.

Møtedatoar var 23. januar (ekstraordinært), 27. februar, 8. mai, 18. september og 28. november.


Budsjettmøte med Vestland fylkeskommune 
15. mai 2024 hadde vi årleg budsjettmøte med Vestland fylkeskommune. Styreleiar og dagleg leiar 
deltok på møte. Vi har ikkje hatt budsjettmøte med Bjørnafjorden kommune i 2024, men har hatt tett 
dialog med kultursjefen gjennom heile året.


 Agenda for budsjettmøtet med fylket var mellom anna:

- Bruk av tilskot til verksemda for 2024 (gjennomgang av rekneskap og årsmelding for 2023)

- Verksemda sitt arbeid i 2023

- Verksemda sine planar og budsjett for 2025


På budsjettmøtet vert det gitt ein orientering om arbeidet som har blitt gjort på verkstaden det siste året. 
Samstundes snakkar vi om planar/endringar for dei neste åra. Avtalen og tilskot frå Vestland 
fylkeskommune og Bjørnafjorden kommune er ein føresetnad for drift av Stiftinga Oselvarverkstaden. 
Det er og har alltid vore ein god dialog og forståing mellom partane. 


For 2024 var tilskott kr 1 119 500 frå Bjørnafjorden kommune og kr 1 869 707 frå Vestland 
fylkeskommune. 

Rekneskap: Oselvarverkstaden brukar PowerOffice i rekneskapsføringa. Tind Økonomi AS er 
rekneskapsførar og revisor er Os Revisjon ANS.


Dette er dei viktigste sakene styret for Oselvarverkstaden har handsama i 2024: 

• Økonomi

• Lærlingar

• HMS

• Endring av vedtekter

• Nasjonalt Oselvarsenter

STRATEGIPLAN                                                                                                                                                     

Strategiplanen vart samrøystes vedteke 24.09.2018. Planen er ikkje tidsavgrensa, men kan reviderast når 
styret ser det tenleg. Strategiområda med tilhøyrande mål og tiltak er meint som eit styringsverktøy som 
skal gjenspeglast i budsjett og handlingsplanar.


STRATEGIOMRÅDE 

Lærlingestrategi: 

Vi skal være ein opplæringstad som tar vare på og utviklar handverket og ha som mål til ein kvar tid 
å ha to lærlingar i arbeid.


Brukarstrategi: 

Vi skal være eit kompetansesenter som er tilgjengeleg for båtbrukarane. Vi skal i samarbeid med 
kommunen legge til rette for at born og unge skal bli kjent med Oselvaren.


Kompetansestrategi:

	 Vi skal ha kompetanse på bygging ev alle typar Oselvar-båtar. Vi skal ta vare på og utvikle 	   	
	 spisskompetanse i faget. Vi ønskjer ei kontinuerleg fagleg utvikling av dei tilsette, og skape 	 	  
	 eigarskap til eigen arbeidsplass. 

Sponsorstrategi:

	 Vi vil utvikle ein sponsorstrategi som stimulerar til samarbeid mellom næringsliv, 	 	 	
	 privatpersonar, lag og organisasjonar. Arbeide aktivt i samarbeid med sponsorar for å 	 	 	
	 spreie informasjon om Oselvaren og arbeidet til Oselvarverkstaden.


Formidlingsstrategi:

Vi skal delta på messer og festivalar, dokumentere arbeidet vårt med tekst, film og bilete. Vi skal ha 
tett dialog med kommunen og fylkeskommunen for felles formidling av Oselvartradisjonen. Vi skal 
lage gode nettsider med relevant informasjon om arbeidet vårt.


Nettverksstrategi: 

Vi skal være ein del av fleire nettverk for formidling av handverk og norske tradisjonsbåtar.


	 Oselvarverkstaden er med i desse nettverka per 31. desember 2024:

	 Forbundet Kysten - Tore Friis-Olsen - tore@kysten.no

	 Håndlaget / Economusee

	 UNESCO-nettverk Vestland

	 Nettverk for de innskrevne UNESCO ICH elementene

	 Styringsgruppa for nytt Oselvarsenter


Samfunnsstrategi: 

Vi skal være eit regionalt senter for oselvarar og mindre vestlandsbåtar. Sikre 	 	 	 	

	 Oselvarverkstaden si historiske rolle og posisjon i kommunen og i fylkeskommunen. 

Være ein del av nasjonale målsetningar for utdanning og formidling av norsk småbåttradisjon.

KOMMENTAR FRÅ 

DAGLEG LEIAR  

2024 har vore eit år prega av aktivitet, samarbeid og synleggjering av det viktige arbeidet vi gjer ved 
Oselvarverkstaden. I februar fekk eg æra av å reise til Canada for å halde føredrag om Oselvarverkstaden si 
historie og om korleis verkstaden blir drifta. Dette var ei verdfull erfaring som gav oss moglegheit til å dele 
vår historie og kunnskap med eit internasjonalt publikum. Reisa vart betalt av Economusee i Canada.  


Gjennom året har vi delteke på fleire samlingar saman med ulike kulturinstitusjonar som er listeført hos 
UNESCO. Desse møta har gitt inspirasjon og nyttige innspel til korleis vi kan samarbeide for å legge press 
på Kulturdirektoratet for få på plass ein statleg finansiering av dei immaterielle UNESCO-elementa, og 
utvikle verkstaden vidare.  


Ei av dei største suksessane i 2024 er korleis vi har brukt sosiale medier for å nå ut til eit breiare publikum. 
Videoane våre på Facebook har hatt stor gjennomslagskraft, og vi har sett ei auke frå 9 500 til heile 17 500 
følgjarar det siste året. Dei mest sette videoene har 1,6 og 1,8 millionar visningar. Dette viser at interessa 
for handverk og trebåt framleis er levande og sterk.  


Områdeplan for Os sentrum vart vedteken hausten 2024. At begge nabotomtene sør for verkstaden no er 
sett av til kulturføremål, viser at det langvarig arbeidet for å sikre areal til å utvida Oselvarverkstaden, 
endeleg har gitt resultat. Takk til politikarane for støtta og engasjementet kring Oselvarverkstaden. 


Også dette året har vi hatt gleda av å ta imot elevar frå vidaregåande skular, som har vore utplasserte hjå 
oss. Dette er ein viktig del av rekrutteringsarbeidet, her vi gjer vi ungdommar litt innsikt i den unike 
handverkskulturen vi forvaltar.  


I 2024 har vi ferdigstilt og levert to seksæringar, ein til Oselvarlaget og ein Bergen Turlag. Det er veldig kjekt 
å bygge båt når vi veit at dei vi vil bli brukt av mange mennesker i alle aldersgrupper.

Rotur i Oselvar: Bjarte Vestøl var på rotur, frå svenskegrensa i øst til grensa mot Russland i nord, i ein oselvar bygd av 
Nils Olav Solbakken. I mars var han eit par dagar på Oselvarverkstaden og fekk justert årar og keipar. Frå venstre: Jørn 
Bøe, Stig Salbu Henneman, Jostein Magnesen, Bjarte Vestøl og Leif Harald Amundsen. Fotograf Vidar Langeland.



  

På den meir utfordrande sida har samarbeidet i prosjektet Nasjonalt Oselvarsenter til tider vore krevjande. 
Det er likevel gledeleg å kunne melde at prosjektet no er tilbake på rett kurs, og vi er svært takksame for at 
nesten alle involverte partar er m med vidare. Satsinga ligg no inn under Strategiutvalet til 
Oselvarverkstaden


Når det kjem til økonomi, har vi god kontroll. Resultatet for 2024 blir betre enn året før. Dette gir oss 
tryggleik for vidare drift, men dessverre ikkje rom for å utvide talet på årsverk i 2025.  


Eg vil takke alle medarbeidarar, samarbeidspartnarar og støttespelarar for innsatsen i 2024. Saman held vi 
oselvaren levande – som både kulturarv og bruksbåt for framtida.  


Os, 5. februar 2024	  
	 	 	  
Vidar Langeland	 	  
Dagleg leiar 

TILSETTE 2024

Leif Harald Amundsen
båtbyggjar

Stig Henneman
båtbyggjar/ 
fagleg leiar

Berit Synnøve 
Osmundsen

permisjon i 2024

Vidar Langeland
dagleg leiar

Jostein Magnesen
lærling

Jørn Bøe
lærling

Leif Harald Amundsen og Stig Salbu Henneman har hatt 100% fast stilling som båtbyggjarar. 
Berit Synnøve Osmundsen har hatt permisjon i 2024. Sylvia Vangsnes har vore tilsett som 
reinhaldar i 6,6 % stilling. Vidar Langeland har hatt 100% stilling som dagleg leiar. Jostein 
Magnesen og Jørn Bøe har vore lærlingar i 2024, begge blir ferdig med læretida sommaren 2026.



VERKSTADEN
Oselvarverkstaden er ei sjølvstendig stifting som får økonomisk støtte frå Vestland fylkeskommune og 
Bjørnafjorden kommune. Verkstadslokala er eigd av Bjørnafjorden kommune, stiftinga betalar ein årleg 
husleige som ligg fast på kr 200 000 per år. I tillegg leiger vi lagerlokale og uteområde for lagring og 
saging av tømmer i Hegglandsdalen.


Avtale med Bjørnafjorden kommune 
Me har kontrakt med Bjørnafjorden kommune om leige av bygget, kommunen har ansvar for straum, wifi og 
vedlikehald av bygg og uteområde. 


Tariffavtale og kontrakt 
Dei tilsette ved Oselvarverkstaden har tariffavtale gjennom Fellesforbundet og AFP-ordning gjennom KLP. 
Lærlingane har lærekontrakt, som er godkjend av Vestland fylkeskommune, direkte med Oselvarverkstaden. 
Teoriundervisning får lærlingane i Norheimsund i samarbeid med Hardanger Fartøyvernsenter. 


Stadig fokus på arbeidsmiljø og lokale 
Me er for tida to båtbyggarar, to lærlingar og ein tilsett i administrasjonen. Ein båtbyggjar er i permisjon. 


Det er trongt, og då særleg i verkstaden der me berre har plass til to-tre båtar. Me treng meir plass for å ta 
imot skuleklassar, turistar, kundar, studentar og andre besøkjande.


«Interimsstyret for Nasjonalt Oselvarsenter» blir no kalla «Styringsgruppa for eit nytt Oselvarsenter». 
Oselvarverkstaden/styringsgruppa fekk kr 800 000,- i KUP-midlar frå Vestland fylke for åra 2024 og 2025. 
Pengane skal nyttast til å utarbeide planar for eit nytt Oselvarsenter. Styreleiar Henrik Askvik 
(Oselvarverkstaden) er leiar i styringsgruppa som består av Andreas Iversen (Oselvarklubben), Knut Ove 
Gjersvik (Njord /Tysnes), Siri Hansson (Vestland Fylkeskystlag), og Geir Jonassen (Oselvarlaget).


ØKONOMI 

Oselvarverkstaden har ein sunn økonomi, men kostnadene dei siste åra har auka meir enn tilskota. I 2024 fekk vi kr 
1 195 000 i tilskot frå Bjørnafjorden kommune og kr 1 919 707 frå Vestland fylke. Avtalen mellom kommunen og 
fylket om finansiering av Oselvarverkstaden inneber at Bjørnafjorden kommune skal bidra med 1/3 og Vestland fylke 
med 2/3.  No har Vestland fylke sakka kraftig akterut. For å kome i balanse må fylket auke tilskotet sitt med kr 470 
000.  


Oselvarverkstaden er i dag svært sårbar med berre to fullbefarne båtbyggjarar. Me ønskjer å kome tilbake til det 
talet på årsverk vi hadde før pandemien, altså 3,5 årsverk. Dette klarar vi ikkje med dagens tilskot. Skal vi kunne 
auke bemanninga med 1,5 årsverk, må vi få meir offentleg støtte og/eller eventuelt la vere å ta inn lærlingar dei neste 
åra.


Salgsinntekt 2024:	    577 635	  mot 2023:  1 016 311

Sum driftsinntekter 2024: 	 3 936 771	  mot 2023:  4 190 219 
Varekostnad 2024:	 	     -16 920	 mot 2023:     255 860 
Lønnskostnad 2024:	  	 2 900 056	 mot 2023:  2 924 816 
Andre driftskostnader 2024: 	    669 298	 mot 2023:     666 125 
  
Resultatet visar eit overskot pr. 31.12.2024 på 	 	 kr 269 786

Samanlikna med 31.12.2023 då det vart eit overskot på 	kr 184 605 

Sjå årsrekneskap for 2024 for fleire detaljar. 

PRODUKSJON 
Oselvarverkstaden har produsert ein færing og to seksæringar i 2024  
Bygg nr 113 : Seksæring 12 1/2 alen, ubehandla kombibåt med full rigg og Brodersen segl, til 
Oselvarlaget, bygd av Leif Harald Amundsen og lærling Jostein Magnesen, levert juni 2024. 


Bygg nr 116 : Seksæring 12 alen, ubehandla robåt med ror og mastefot, til Bergen og Hordaland Turlag, 
bygd av Stig Salbu Henneman og lærling Jørn Bøe, levert mai 2024.

Bygg nr 117 : Færing 10 alen, ubehandla robåt, til Bergen og Hordaland Turlag, bygd av Stig Salbu 
Henneman og Jørn Os, ferdig til jul 2024 -levering 2025.

Ordretilgang 
Ved årsskifte, 2024/2025 har vi ein æring, ein færing og ein åttring i produksjon. Åttringen er kopi av ein 
Norhordlandsbåt. Det er stor interesse rundt dette prosjektet. Dei to andre er tradisjonelle oselvarar. 

Kortreist: Oselvarlaget fekk overlevert ein nybygd 
seksæring i juni 2024.

I mai leverte Stig og Jørn ein seksæring i til Johnny 
Bjørge i Bergen og Hordaland Turlag.



Vi har i tillegg bestilling på to regattabåter. Desse er det Milde Båtlag og Båtlaget Njord/Tysnes som har 
tinga. Alle prosjekta, bortsett frå æringen, er støtta av Forbundet Kysten og Sparebankstiftelsen DnB.

Vi har mindre etterspørsel frå private som vil bestille båt no enn før. Dei neste åra vil bli krevjande for alle 
trebåtbyggjarar i landet.


Tømmer/ tilgang på material 
Båtbyggjarane hogg tømmer på Lysøen i januar. Me fekk god hjelp av Uwe Dørrbecker som er 
vaktmeister på Lysøen. Tømmeret blei fløta over Lysefjorden med hjelp av Lysøen sin arbeidsbåt.

Saging og lagring av material gjorde me som vanleg ved lageret vårt i Hegglandsdalen.  


LÆRLINGAR
Jørn Bøe og Jostein Magnesen starta læretida si 1. september 2023. Dei er no snart halvvegs i 
læretida. Både Jørn og Jostein er dyktige handverkarar og har solid bakgrunn frå før dei starta som 
lærlingar. Me er heldige som har så entusiastiske lærlingar og stabil arbeidskraft.


MARKNADSFØRING 
Vi har fast annonsering på Google (ca 300 kr per månad). Vi legg ut 
informasjon og andre meir kuriøse saker på Facebook og Instagram. I 
2024 hadde vi ca 68 Facebook-innlegg og FB-sida hadde 17 300 
følgjarar ved årsskifte. Ca 8500 av dei kom til siste året. På Instagram 
har vi 1850 følgjarar. 

Besøk på nettsidene: Vi har skifta domeneleverandør så statistikken er 
enno litt usikker, men mer korrekt enn tidlegare. Det ser ut til at vi har 
omlag 3000 besøk på oselvarverkstaden.no kvart år. Noreg topper lista 
med 70 %, deretter kjem USA 10 %, Tyskland og Sverige 4 %. 

Vi har altså eit internasjonalt publikum. Nettsidene er delvis omsett til 
engelsk. I dag kjem 57 % av besøka frå mobiltelefon, resten frå 
datamaskin eller nettbrett. 

Jørn Bøe og Jostein Magnesen er og har vært lærlingar på Oselvarverkstaden i 2024

http://oselvarverkstaden.no


FORMIDLING
Omvising på verkstaden 
Også i 2024 har vi hatt bra med besøk. Vi har hatt fleire 
store grupper med over 40 personar. Dei fleste besøka er 
uanmeldte.


Februar: Etter ein invitasjon frå ÉCONOMUSÉE Network 
Society, deltok dagleg leiar på konferanse i Quebec, 
Canada. Der heldt innlegg eg om historia til oselvaren og 
arbeidet vi gjer her på Oselvarverkstaden. 

Mars: Bjarte Vestøl rodde med oselvar langs heile 
norskekysten for å samle penger til Stine Sofie Stiftelsen. 
Han stoppa nokre dagar hos oss for å få justert årane. 
Mange fulgte reisa til Bjarte på Facebook. 

April: Sak i Os og Fusaposten om Leif Harald som henta 
rotvelta eik på Vinnes.


Juni: Besøk av Jacob Nødseth, hovedutvalgsleder for 
kultur, idrett og inkludering for Vestland fylkeskommune og 
ordførar Terje Søviknes. Det betyr mykje for oss at dei 
som styrer i kommune og fylke er interessert i arbeidet vårt.


August og september: Oselvardagane, som er ein del av den 
«Den kulturelle skulesekken», er eit samarbeid mellom 
Bjørnafjorden kommune, Oselvarlaget, Os Rotary og 
Oselvarverkstaden. Alle niandeklassane i kommunen fekk ein 
Oselvardag på fjorden.   

November: Omvisning for kultursjefane frå Øygarden, 
Bjørnafjorden, Askøy og Alver. Dei fekk ein kort innføring i 
arbeidet vi gjer på Oselvarverkstaden.

Omvisning for kultursjefane frå Øygarden, 
Bjørnafjorden, Askøy og Alver, november 2024

Oselvarverkstaden er ein av verksemdene i kommunen med flest følgjarar på Facebook

Omvisning for skuleklasser: «Sal, service og 
reiseliv», frå Stend vgs. Dei besøkte oss i 
november 2024

https://www.facebook.com/vestlandfylke
https://www.facebook.com/t.soviknes?__cft__%5B0%5D=AZUor5QIneEUuP8XYSM6nfgcEHFDky2RPkVHSlMRDsgpRZeHworqvaYXzbuOD6HfoddxRpKxSLrJPspM7grL8FSGl5-6NO-4yyHAfmfBnueK2Y7KtiyVWL2GcM50fW22bnOLzf6q4wcMDz87BXVn79t4XqDfz4DK4vcKXXfTQDLPzbUlr3FeB1cuZ2hwotMT55ZlE5sSu3jZJ80UwBi8l7IAguxztQD-DdFAshSabow74w&__tn__=-%5DK-R


OPPLÆRING/UNDERVISNING 

20 – 22. november var båtbyggarane på Maritimt verktøyseminar 2024 i Hardanger. Peter Helland-Hansen 
frå Hardanger Fartøysenter var kursleiar. Årets tema var verktøy og arbeidsmåtar ved uttak og kløyving av 
tømmer til båtar og bygg. Med det maritime verktøyseminaret blir båtbyggarane betre kjend med handverka 
gjennom verktøya og arbeidsmåtane som følger dei. Deltakarane var folk som til dagleg arbeider med 
tradisjonshandverk i båtar og bygg.

26. august - 12. september arrangert me Oselvardagane i samarbeid med Oselvarlaget.


HÅNDLAGET 
Oselvarverkstaden har no vore med i nettverket «ÉCONOMUSÉE Network Society» i 15 år. Nettverket er 
no omdøpt i Noreg til «Håndlaget». Det er i dag fjorten norske medlemsbedrifter med, men fleire er på 
veg inn i nettverket. Sommaren 2023 fekk vi besøk av den Canadiske leiaren av ÉCONOMUSÉE , Carl-
Èric Guertin. Han vart svært begeistra for opplevinga han fekk på verkstaden og inviterte oss derfor til 
Canada for å halde foredrag. Dagleg leiar tok turen til Quebec 11. februar 2024. Oselvarverkstaden var 
og på ÉCONOMUSÉE-møte i Nord Irland og i Balestrand i 2024.


HELSE, MILJØ OG TRYGGLEIK
Vi har ikkje hatt alvorlege hendingar eller fråværsskadar i 2024. Oselvarverkstaden har bedrifts-
helseavtale med BHT Bergen. I oktober fekk vi og besøk av Arbeidstilsynet, dei påpekte tre mindre 
avvik, desse blei det raskt ordna opp i.

Nord Irland i oktober: Markering av Oselvarverkstaden 
sine 15 år som medlem av ÉCONOMUSÉE Network 
Society. Frå v. Per Gunnar Hettervik - Håndlaget Noreg, 
Vidar Langeland - Oselvarverkstaden, Émilie Gaudreault - 
Styreleiar i ÉCONOMUSÉE og Carl-Éric Guertin - direktør 
ÉCONOMUSÉE Network Society.

Hardanger i oktober: Maritimt verktøyseminar hos 
Hardanger Fartøyvernsenter i november. Jostein 
Magnesen og Jørn Bøe får seg ein matbit mellom slaga i 
skogen ovanfor Norheimsund.



GENERELT FOR OSELVARVERKSTADEN
a) Føresetnader for vidare drift 
I samsvar med § 3-3 i rekneskapslova stadfester styret at det er føresetnader for vidare drift av stiftinga.


b) Arbeidsmiljø 
Overflatebehandling: Overflatebehandlinga går føre seg i eige rom med mekanisk utlufting. 
Arbeidstakarane bruker maske, overtrekksdress og hanskar under arbeidet. 

I 2024 har vi ikkje brukt lakkrommet.


Maskiner og støy: Maskinene er merkte etter forskrifter. Arbeidstakarane har påbod om å bruka 
høyrslevern og vernebriller når maskinene er i bruk.


Sjukefråvær og skadar: Sjukefråvær blant tilsette og lærlingar var 3 prosent i 2024. Vi har ikkje hatt 
arbeidsuhell eller skade der tilsette har fått medisinsk tilsyn i meldingsåret.


Det er utarbeidd risikoanalyse og skriftlege rutinar for risikoreduserande tiltak ved skogsarbeid. Desse er 
godkjende av Arbeidstilsynet. Oselvarverkstaden har avtale med “BHT, Bedriftshelsetjeneste Bergen” 
om bedriftshelseteneste.


c) Likestilling 
Stiftinga har for tida tre fast tilsette båtbyggjarar (ein er diverre langtidssjukmeldt), to lærlingar og ein i 
administrasjonen. Ein av båtbyggjarane er kvinne. I stiftingsstyret har det vore fem menn i meldingsåret.


d) Påverknad på det ytre miljøet 
Det er ingen ting ved verksemda som kan medføra særleg påverknad på det ytre miljøet. Det har ikkje 
vore hendingar med utslepp til ytre miljø i 2024.


e) Økonomi 

Salgsinntekt 2024:	    577 635	  mot 2023:  1 016 311

Sum driftsinntekter 2024: 	 3 936 771	  mot 2023:  4 190 219 
Varekostnad 2024:	 	     -16 920	 mot 2023:     255 860 
Lønnskostnad 2024:	  	 2 900 056	 mot 2023:  2 924 816 
Andre driftskostnader 2024: 	    669 298	 mot 2023:     666 125 
  
Resultatet visar eit overskot pr. 31.12.2024 på 	 	 kr 269 786

Samanlikna med 31.12.2023 då det vart eit overskot på 	kr 184 605 

Sjå årsrekneskap for 2024 for fleire detaljar. 

Styret meiner årsrekneskapen gjev eit rett bilete av stiftinga sine eigendelar og gjeld, 

finansielle stilling og resultat.

AKTIVITETAR I 2024
Heile januar - Skogsarbeid på Lysøen


16. januar - Presentasjon av video om verkstaden, støtta av Sparebanken Vest


12-15. februar - Tur til Canada - foredrag for Economusee International


16. februar - Video med 8500 likes og over 1,8 millioner visningar på Facebook


26. februar  - Vi runder 10 000 følgere på Facebook


6. mars - Nikola fra Årstad vgs har praksis på verkstaden 


8. mars - Tømmerfløting fra Lysøen til Buena kai


21. mars - Besøk av Bjarte Vestøl som er på rotur fra svenskegrensen til russergrensen


April - fleire veker med arbeid på tømmersaga


24. april - Seksæringen som Bergen og Hordaland turlag har bestilt, har fått markert vannlinja. 


7. mai - Overlevering av båt til Bergen og Hordaland turlag


30. mai - Rigging av seksæring til Oselvarlaget


10. juni - UNESCO-samling i Eivindvik


12. juni - Overlevering av seksæring til Oselvarlaget


14. juni - To gamle æringar vert gitt i gåve til Oselvarverkstaden


28. juni - Besøk av Terje Søviknes og Jacob Nødseth (utvalgsleder for kultur i Vestland)


26. august - 12. september - Oselvardagane 


16. september - Tur til Austevoll på besøk hos Nils Olav Solbakken, tidlegare båtgyggjar på verkstaden


Oktober - Ei rekke filmsnutter på Facebook og Instagram fekk god respons, term auke i antall følgjarar


23. oktober - Nord Irland med ÉCONOMUSÉE Network Society, tredje internationale konferanse


29. oktober - Vi runder 100 000 visninger av filmen om Oselvarverkstaden på YouTube


21 - 22. november - UNESCO-samling i Kunnskapsdepartementet i Oslo


21 - 23. november - Verktøyseminar på Hardanger Fartøyvernsenter i Norheimsund


14. desember - Åpent hus og juleverksted på Oselvarverkstaden

Osøyro, 1. mars 2025


Vidar Langeland 	 Henrik J. Askvik	 Stig Morten Frøiland	 	 	 

Dagleg leiar 	 Styreleiar	 Nestleiar		 	  

	 	 


Terje Planke	 Stig Salbu Henneman	   	Frode Herseth

Styremedlem	 	 Styremedlem	 	 Styremedlem	    

